
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
કંહીના রবীন্দ্র-রচনাবলী
উদয়াদিত্য সমস্ত শুনিয়া বিস্মিত হইলেন । তিনি বিভাকে আসিয়া অনেক করিয়া বুঝাইলেন। বিভা চুপ করিয়া কাদিতে লাগিল, ভালো বুঝিল না ।
হতাশ্বাস রামমোহন আসিয়া মানমুখে কহিল, “ম, তবে চলিলাম। মহারাজকে গিয়া কী বলিব ।”
বিভী কিছু বলিতে পারিল না, অনেকক্ষণ নিরুত্তর হইয়া রহিল ।
রামমোহন কহিল, “তবে বিদায় হই মা ।” বলিয়া প্রণাম করিয়া উঠিয়া গেল । বিভা একেবারে আকুল হইয়া কাদিয়া উঠিল, কাতর স্বরে ডাকিল, “মোহন ।”
মোহন ফিরিয়া আসিয়া কহিল, “কী মা ?”
বিভা কহিল, “মহারাজকে বলিয়ে, আমাকে যেন মার্জন করেন । তিনি স্বয়ং ডাকিতেছেন, তবু আমি যাইতে পারিলাম না, সে কেবল নিতান্তই আমার দুরদৃষ্ট ।”
রামমোহন শুস্কভাবে কহিল, "যে আজ্ঞা ।”
রামমোহন আবার প্রণাম করিয়া বিদায় হইয়া গেল । বিভা দেখিল, রামমোহন বিভার ভাব কিছুই বুঝিতে পারে নাই, তাহার ভারি গোলমাল ঠেকিয়াছে । একে তো বিভার প্রাণ যেখানে যাইতে চায়, বিভা সেখানে যাইতে পারিল না। তাহার উপর রামমোহন, যাহাকে সে যথার্থ স্নেহ করে, সে আজ রাগ করিয়া চলিয়া গেল । বিভার প্রাণে যাহা হইল তাহা বিভাই জানে ।
বিভ। রহিল। চোখের জল মুছিয়া প্রাণের মধ্যে পাষাণভার বহিয়া সে তাহার দাদার কাছে পড়িয়া রহিল । স্নান শীর্ণ একখানি ছায়ার মতো সে নীরবে সমস্ত ঘরের কাজ করে । উদয়াদিত্য স্নেহ করিয়া অাদর করিয়া কোনো কথা কহিলে চোখ নিচু করিয়া একটুখানি হাসে। সন্ধ্যাবেলায় উদয়াদিত্যের পায়ের কাছে বসিয়া একটু কথা কহিতে চেষ্টা করে। যখন মহিষী তিরস্কার করিয়া কিছু বলেন, চুপ করিয়া দাড়াইয়া শোনে ও অবশেষে একখণ্ড মলিন মেঘের মতো ভাসিয়া চলিয়া যায় ; যখন কেহ বিভার চিবুক ধরিয়া বলে, “বিভা, তুই এত রোগ হইতেছিস কেন ?” বিভ কিছু বলে না, কেবল একটু হাসে । 4.
এই সময়ে ভাগবত পূর্বোক্ত জাল দরখাস্তটি লইয়া প্রতাপাদিত্যকে দেখায়, প্রতাপাদিত্য আগুন হইয়া উঠিলেন, পরে অনেক বিবেচনা করিয়া উদয়াদিত্যকে কারারুদ্ধ করিবার আদেশ দিলেন । মন্ত্রী কহিলেন, “মহারাজ, যুবরাজ যে এ কাজ করিয়াছেন, ইহা কোনোমতেই বিশ্বাস হয় না। যে শোনে সেই জিভ কাটিয়া বলে, ও কথা কানে আনিতে নাই । যুবরাজ এ-কাজ করিবেন ইহা বিশ্বাসযোগ্য

		 এই পাতা শেষ সম্পাদিত হয়েছে ১৭:১৬টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

